
Mayaramabhattakrita Shri Hari Stuti

మయారామభట్టకృతా  శ్రీహరిస్తుతిః

(వసన్తతిలకమ్)

తేజోమయే పరమధామని రాజమానః
కన్దర్పకో  టికమనీయసుభద్రరూపః  ।
యోనైజముక్తగణసేవితపాదపద్మస్త్వాం
ధర్మనన్దనమహం  ప్రణమామి  నిత్యమ్ ॥ ౧॥
జేగీయమానచరితం శ్రుతిశాస్త్రవారైః  
సర్వేశ్వరం చ పరిపూర్ణవిబోధమాద్యమ్  ।
బ్రహ్మాణ్డకోటిమనిశం   పరిపాలయన్తం
త్వాం ధర్మనన్దనమహం  ప్రణమామి  నిత్యమ్ ॥౨॥
నైకాత్మముక్తిమనుచిన్తయమానమీశం
నైజేచ్ఛయా  క్షితితలే ధృతమర్త్యనాట్యమ్ ।
భక్త్యాత్మజం పరమవల్లభవర్ణివేషం 
త్వాం ధర్మనన్దనమహం  ప్రణమామి  నిత్యమ్ ॥ ౩॥
ముక్తిప్రదం  సకలమఙ్గలమఙ్గలఞ్చ 
యోగీన్ద్రచిత్తవినివాసపదం  పరేశమ్ ।
సంసారఘోరదురితార్తిహరం మహేశం
త్వాం ధర్మనన్దనమహం  ప్రణమామి  నిత్యమ్ ॥ ౪॥
ధ్యానం యదీయమమలం తనుతే ప్రకాశం
యద్దర్శనం  జనయతే పరమం ప్రభావమ్  ।
యత్కీర్తనం కలయతే చరమామ్ప్రశాన్తిం
త్వాం ధర్మనన్దనమహం  ప్రణమామి  నిత్యమ్ ॥ ౫॥
భూతం దదాతి సతతం వచనామృతైర్యః
శిక్షాం ప్రదాయ  నియమైర్వితనోతి  ధర్మమ్ ।
లోకోత్తరస్వచరితైః  శమయత్యభద్రం

త్వాం ధర్మనన్దనమహం  ప్రణమామి  నిత్యమ్ ॥౬॥
తోష్యమానగుణరాశిమమర్త్యవృన్దైః
సర్వాత్మకం నిఖిలకారణకారణఞ్చ ।
శ్రీధీధృతిప్రగతినీతిచితిప్రకాశం  
త్వాం ధర్మనన్దనమహం  ప్రణమామి  నిత్యమ్ ॥ ౭॥
యన్నామ వర్తత ఇదా కలికల్మషఘ్నం
నైరాశ్యకర్దమనిమగ్నప్రతారకఞ్చ    ।
కల్పద్రుమోపమమఘౌఘహరప్రభావం 
త్వాం ధర్మనన్దనమహం  ప్రణమామి  నిత్యమ్ ॥౮॥
ఇతి శ్రీస్వామినారాయణబాపాచరిత్రామృతసాగరే   తృతీయప్రవాహే
ద్విచత్వారింశత్తమే తరఙ్గే మయారామభట్టకృతా  శ్రీహరిస్తుతిః  సమ్పూర్ణా ।

